
ᑐᓂᔭᐅᔪᑦ 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 

ᐃᒪᐃᑦᑑᓪᓗᒍ 

 

ᑐᓴᒐᒃᓴᖅ:     ᐃᓱᒪᓕᐅᕈᑎᒃᓴᖅ: X 

 

ᐱᔾᔪᑎᐊ: ᖃᓄᐃᓕᖓᓕᕐᒪᖔᑕ ᓴᓪᓕᖅ ᕿᑭᖅᑕᖓᓂ ᓇᐹᖅᑐᖃᖏᑦᑐᕐᒥᐅᑕᑦ ᑐᒃᑐᑦ ᐅᓄᕐᓂᕆᔭᖏᑦ 

 

ᖃᓄᐃᓕᓚᐅᖅᓯᒪᖕᒪᖔᑦ 

 ᓇᐹᖅᑐᖃᖏᑦᑐᕐᒥᐅᑕᑦ ᑐᒃᑐᖏᑦ ᐃᓕᔭᐅᓚᐅᖅᓯᒪᔪᑦ ᓴᓪᓕᕐᒥᐅᑦ ᕿᑭᖅᑕᖓᓄᑦ ᐊᒃᐸᑑᕐᔪᐊᑉ 

ᕿᑭᖅᑕᖓᓂᑦ ᐱᔭᐅᓯᒪᓪᓗᑎᒃ ᐊᕐᕌᒍᐊᓂ 1968, ᓄᖑᓚᐅᖅᑎᓪᓗᒋᑦ ᓴᓪᓕᖅ ᕿᑭᖅᑕᖓᓂ ᑐᒃᑐᒋᔭᖏᑦ 

ᐱᒋᐊᕐᓂᖏᓐᓂ 1950. 

 ᑐᒃᑐᑦ ᐅᓄᖅᓯᕙᓪᓕᐊᓚᐅᖅᑐᑦ ᐊᕐᕌᒍᓄᑦ 30-ᓄᑦ ᐊᒻᒪᓗ ᓂᕿᒃᓴᖅᓯᐊᕆᔭᐅᓪᓗᑎᒃ 

ᑐᒃᑐᓯᐅᖅᑕᐅᖃᑦᑕᓚᐅᖅᑐᑦ ᐊᒻᒪᓗ ᓂᐅᕐᕈᑎᒃᓴᐅᓪᓗᑎᒃ 1990-ᖏᓐᓂ. 

 ᐱᒋᐊᕐᕕᒋᓪᓗᒍ 2003, ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᐃᓄᐃᓴᒡᓕᕙᓪᓕᐊᓕᓚᐅᖅᓯᒪᔪᑦ ᐊᒻᒪ ᑎᑭᓪᓗᒍ ᔫᓂ 

2011, ᐅᓄᕈᓐᓃᖅᑐᒻᒪᕆᐅᓚᐅᖅᑐᑦ ᓂᕿᒃᓴᖅᓯᐊᕆᔭᕆᐊᒃᓴᖅ ᐅᓄᓐᖏᓗᐊᓕᓚᐅᖅᑐᑦ. 

 ᐱᔾᔪᑎᒋᓪᓗᐊᑕᖅᑕᖓ ᐃᓄᐃᓴᒡᓕᒋᐊᖏᑕ ᑲᑎᓐᖓᔪᑦ ᐱᔾᔪᑎᖏᑦ ᕿᑐᕐᖏᐅᕈᑎᖏᑎᒍᑦ ᐋᓐᓂᐊᓚᐅᕐᒪᑕ 

ᓇᒡᒍᐊᕐᓗᖕᓇᕐᒧᑦ, ᐊᒻᒪᓗ ᓄᑖᖅ ᓂᕿᒃᓴᓂᒃ ᐊᐅᓚᖅᑎᒐᒃᓴᓂᒃ ᓂᐅᕐᕈᑕᐅᔪᓄᑦ ᖃᕆᑕᐅᔭᒃᑯᑦ 

ᐱᒋᐊᓚᐅᖅᓯᒪᓂᖓ ᐊᕐᕌᒍᐊᓂ 2011 ᐱᔾᔪᑕᐅᓪᓗᓂᑦᑕᐅᖅ.   

 ᓇᒡᒍᐊᕐᓗᖕᓇᖅ ᖃᐅᔨᒪᔭᐅᖕᒪᑦ ᑕᐃᒪᐃᑦᑐᒥᒃ ᐋᓐᓂᐊᖃᖅᑐᑦ ᕿᑐᕐᖏᐅᖏᓐᓂᖅᓴᐅᓕᖃᑦᑕᕐᒪᑕ ᑐᒃᑐᓂ, 

ᐊᒃᑐᐃᓂᖃᖅᑐᖅ ᓇᓛᒎᖏᑦᑐᖅ ᕿᑐᕐᖏᐅᕐᓂᖏᓐᓄᑦ ᐊᕐᓇᓪᓗᐃᑦ, ᐊᒻᒪᓗ ᐊᖑᓴᓪᓗᖕᓂᒃ 

ᕿᑐᕐᖏᐅᕈᓐᓇᕐᓂᖏᓐᓂᒃ ᐊᒃᑐᐃᓂᖃᕐᒪᑕ. 

 ᓄᓇᕗᑦ ᐃᓗᐊᓂ ᓂᐅᕐᕈᑎᖃᖃᑦᑕᖅᑎᓪᓗᒋᑦ ᑐᒃᑐᕕᓂᕐᓂᒃ ᖃᕆᑕᐅᔭᒃᑯᑦ, ᐱᔭᐅᓂᑯᓂᒃ ᓴᓪᓕᑉ 

ᕿᑭᖅᑕᖓᓂᑦ ᕿᑭᖅᑖᓘᑉ ᓄᓇᓕᖏᓐᓄᐊᕐᓂᖅᓴᐅᓚᐅᕐᒪᑕ, ᑕᐃᒪᓐᓇ ᐃᓄᐃᓴᒡᓕᕙᓪᓕᐊᓂᖏᑦ 

ᐅᓄᖅᓯᒋᐊᑲᓐᓂᓚᐅᖅᑐᑦ ᐊᕐᕌᒍᖏᓐᓂ 2010 ᐊᒻᒪᓗ 2011.  

 ᒥᐊᓂᖅᓯᔾᔪᑕᐅᔪᑦ ᐊᐅᓚᔾᔭᒃᑕᐅᓂᖏᑎᒍᑦ ᐊᒃᑐᐃᓂᖃᑦᓯᐊᖅᑐᖅ ᐊᑑᑎᖃᖅᑐᒥᒃ ᑭᓯᐊᓂᓕ ᐃᓘᓐᓇᖏᑦ 

ᐊᐅᓚᑦᓯᔨᐅᖃᑕᐅᔪᑦ ᐃᓱᒫᓗᒍᑎᖃᖅᑐᑦ ᓇᓂᓯᔪᒪᓪᓗᑎᒃ ᐊᐅᓚᑦᑎᔾᔪᑎᒃᓴᒥᒃ ᓄᓇᕗᑦ ᐃᓗᐊᓄᑦ 

ᓯᓚᑖᓄᓪᓗ ᓂᐅᕐᕈᑕᐅᖃᑦᑕᖅᑐᓂᒃ ᑐᒃᑐᕕᓂᕐᓂᒃ. 

 ᑕᐃᒪᓐᖓᓂᑦ 2011-ᒥᓂᑦ, ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᐃᓄᐃᓴᒡᓕᕙᓪᓕᐊᓂᖓᑕ ᓱᒃᑲᓂᖓ 

ᒥᒃᓴᐅᓴᒃᑕᐅᓚᐅᖅᑐᖅ 9%-ᒥᒃ ᐊᕐᕌᒍᑕᒫᓐ, ᐅᓄᖅᓯᕙᓪᓕᐊᓂᖓᓂᒃ ᑕᑯᔭᐅᖃᑦᑕᓕᓚᐅᖅᑐᑦ ᐊᕐᕌᒍᑦ 

ᐊᑯᓐᓂᖏᓐᓂ 2013 ᐊᒻᒪᓗ 2015. ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓴᖅᑭᑕᐅᓚᐅᖅᑐᖅ 

ᐊᕐᕌᒍᐊᓂ 2012 ᐊᑐᖅᑕᐅᓂᐊᖅᑎᓪᓗᒍ ᐃᓄᐃᓴᒡᓕᕙᓪᓕᐊᓂᖏᑦ ᑐᒃᑐᑦ ᐃᑯᓪᓚᐅᒥᖁᓪᓗᒍ. 

 ᑐᓴᕋᓱᐊᕐᓂᖃᖅᑎᓪᓗᒋᑦ ᐊᕐᕌᒍᖓᓂ 2015, ᓴᓪᓕᖅ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ 

ᐃᑲᔪᖅᑐᐃᔾᔪᑎᖃᓚᐅᖅᑐᑦ ᐱᖁᔨᕗᖔᕈᑎᒃᑯᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖓ 1000-ᓂᑦ 1,.600-ᓂᒃ ᑐᒃᑐᒍᓐᓇᖅᓯᔪᒪᓪᓗᑎᒃ: 1,500 ᑐᓂᔭᐅᓂᐊᕐᓗᑎᒃ ᓄᓇᓕᖕᓄᑦ (ᐊᑐᓂ 

ᐃᒡᓗᖃᖅᑐᑦ 6-ᓂᒃ ᑐᒃᑐᒍᓐᓇᕐᓗᑎᒃ) ᐊᒻᒪᓗ 100-ᖑᔪᑦ ᓴᓂᕐᕙᒃᑕᐅᓗᑎᒃ ᐱᑐᐃᓐᓇᐅᖏᑦᑐᒃᑯᑦ 

ᐊᑐᖅᑕᐅᓂᐊᕐᒪᑕ ᒥᐊᓂᖅᓯᔾᒧᑕᐅᔪᓄᑦ, ᐊᑐᖅᑕᐅᖁᔭᐅᓂᖓ ᒪᓕᒡᓗᒍ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖓᑦᑕ. 

ᓇᓗᓇᐃᖅᓯᔾᔪᑦ 1. – ᐊᓯᔾᔨᖅᐊᓪᓕᐊᓂᖏᑦ ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᐅᓄᕐᓂᕆᔭᖏᑦ 

 

 

ᐅᓪᓗᒥᐅᔪᖅ ᖃᓄᐃᓕᖓᓕᕐᒪᖔᑦ  

 

 ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᐅᓄᖅᓯᕚᓪᓕᓚᐅᖅᑐᑦ ᒥᒃᓴᐅᓴᒃᑕᐅᓯᒪᔪᑦ 7,284-ᖑᔪᕆᔭᐅᓚᐅᖅᓯᖅᒪᔪᑦ ᒪᐃ 

2013-ᖑᑎᓪᓗᒍ, ᐅᓄᕐᓂᖃᖅᓱᒋᔭᐅᓕᓚᐅᖅᓯᒪᔪᑦ 12,319-ᓂᒃ ᒪᐃ 2015-ᖑᑎᓪᓗᒍ, ᐊᒻᒪᓗ 

ᐃᓄᐃᓴᒡᓕᒋᐊᒃᑲᓐᓂᓚᐅᖅᑐᑦ ᐃᓐᓇᐅᓂᖏᑦ 8,436-ᓄᑦ ᐊᒻᒪ ᑎᕆᑐᕋᐃᑦ ᒪᐃ 2017-ᖑᑎᓪᓗᒍ. 

 ᑕᒪᕐᒥᒃ ᐱᓕᕆᕕᖓᓪᓗ ᐊᕙᑎᓕᕆᔨᒃᑯᑦ ᐊᒻᒪᓗ ᓴᓪᓕᕐᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ, 

ᐅᒃᐱᕈᓱᒃᑐᑦ 2015-ᒥ ᐅᓄᖅᓯᒋᐊᕈᑎᒋᓚᐅᖅᑕᖓᑦ ᐱᔾᔪᑎᖃᓚᐅᖅᑐᖅ ᑐᒃᑐᑦ ᑎᑭᓚᐅᕐᓂᖏᓐᓂᑦ 

ᐊᓯᐊᓂᓐᖔᖅᑐᑦ ᐅᔾᔨᕆᔭᐅᓚᐅᕐᒪᑕ ᓴᓪᓕᕐᒥᐅᑦ ᐊᖑᓇᓱᒃᑎᖏᓐᓄᑦ ᐅᑭᐅᖓᓂ 2013-14 

ᓄᓇᒥᓐᖔᖅᑐᑦ ᓄᓇᖅᐸᖓᓂᑦ ᓄᓇᕗᑦ. 

 ᐃᓄᐃᓴᒡᓕᕙᓪᓕᐊᓕᓚᐅᖅᑐᑦ ᐊᑯᓐᓂᖓᓂ ᒪᐃ 2015 ᐊᒻᒪᓗ 2017 ᐅᓄᕐᓂᖏᓐᓂᒃ ᓈᓴᐃᑎᓪᓗᒋᑦ, 

ᐃᓱᒪᔪᑦ ᓴᓪᓕᕐᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ, ᐅᑭᐅᒃᑯᑦ ᐊᐳᑎᖃᓗᐊᓚᐅᕐᓂᖓᓄᑦ 

ᓯᑯᓚᐅᕐᓂᖓᓄᓪᓗ ᓄᓇ ᐱᕐᓕᕋᓚᐅᕐᓂᖏᓐᓂᒃ 2015-ᖑᑎᓪᓗᒍ ᓄᓇ ᓯᑯᓚᐅᖅᓯᒪᖏᒪᑦ ᑭᖑᕐᖓᒍᑦ 

2015-ᒥ ᓈᓴᐃᓚᐅᖅᑎᓪᓗᒋᑦ. 

 ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᖏᓐᓇᖅᑐᑦ ᑐᒃᑐᑦ ᖃᓄᐃᓕᕐᒪᖔᑕ ᐃᓚᓐᖓᖅᑎᕆᓂᒃᑯᑦ 

ᖃᐅᔨᓴᒐᒃᓴᓂᒃ ᖃᐅᔨᓴᐃᓪᓗᑎᒃ ᓄᒃᑕᕐᓂᕆᔭᖏᓐᓂᒃ ᑐᒃᑐᑦ, ᓇᓗᓇᐃᖅᑕᐅᑦᓯᐊᖁᓪᓗᒍ ᑐᒃᑐᑦ 

ᐊᓯᐊᓂᓐᖔᖅᑐᑦ ᑎᑭᖃᑦᑕᕐᓂᕆᔭᖏᑦ. 

 ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐅᓄᕐᓂᕆᔭᖏᓐᓄᑦ ᓈᓴᐃᔪᒫᖅᑐᑦ ᓴᓪᓕᑉ ᕿᑭᖅᑕᖓᓂ ᑐᒃᑐᖏᓐᓂ 

ᐱᒋᐊᕈᓐᓇᖅᐸᓪᓚᐃᔪᑦ ᒪᐃ, 2019-ᒥ. 

 



ᓄᓇᕗᑦ ᒐᕙᒪᒃᑯᖏᑦ RM002-2019 3 

 

ᑐᓴᕋᓱᐊᕐᓂᖅ: 

 

 ᐊᕐᕌᒍᐊᓂ 2017 ᑐᒃᑐᑦ ᐅᓄᕐᓂᕆᔭᖏᑦ ᖃᐅᔨᓴᖅᑕᐅᒃᑲᓐᓂᖅᑎᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ 

ᐃᓄᐃᓴᒡᓕᒋᐊᑲᓐᓂᖅᑐᒻᒪᕆᐅᓚᐅᖅᑐᑦ ᑭᓯᐊᓂᓕ ᒥᐊᓂᖅᓯᔾᔪᑎᒃᓴᓂᒃ ᕿᓂᓚᐅᖏᑦᑐᑦ 

ᐱᓕᕆᔭᐅᓯᓚᐅᖅᑐᑦ ᐅᑭᐊᒃᓵᖓᓂ 2018 ᑭᖑᕙᖃᑦᑕᓚᐅᕐᓂᖏᓐᓄᑦ ᕿᒥᕐᕈᔭᐅᓂᕆᔭᖏᑦ 

ᖃᐅᔨᓴᖅᑕᐅᔾᔪᑎᕕᓂᑦ ᐅᓄᕐᓂᖏᓐᓄᑦ ᓈᓴᐃᓚᐅᖅᑎᓪᓗᒋᑦ ᖃᐅᔨᔭᐅᔪᕕᓂᑦ. 

 ᑕᐃᒪᓕ ᑐᓴᖅᑎᑕᐅᒐᒥᒃ ᐃᓄᐃᓴᒡᓕᕙᓪᓕᐊᖏᓐᓇᕐᓂᖏᓐᓂᒃ, ᓴᓪᓕᕐᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ 

ᐲᖅᓯᓕᓚᐅᖅᑐᑦ ᑐᒃᓯᕋᐅᑎᖏᓐᓂᒃ ᐅᓄᖅᓯᒋᐊᖁᔨᔪᓂᒃ ᑐᒃᑐᒐᒃᓴᖏᓐᓂᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ 1,600-ᖑᖁᔭᐅᓚᐅᖅᑐᑦ ᐅᑎᖅᑎᑕᐅᓪᓗᑎᒃ 1,000-ᓄᑦ ᑐᒃᑐᒐᒃᓴᓄᑦ. 

ᑕᐃᒪᐃᓕᐅᓚᐅᖅᑐᑦ ᐃᒻᒥᖕᓂᒃ ᐱᔪᒪᓂᕐᒥᖕᓂᒃ ᐊᑐᕐᖢᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ 

ᑭᓯᐊᓂ ᐊᔾᔨᒌᖏᑦᑐᓂᒃ ᓯᕗᒧᐊᑦᓯᐊᕐᓂᖃᓚᐅᖅᑐᖅ. 

 ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᔮᓐᓄᐊᕆ 2019-ᖑᑎᓪᓗᒍ ᖃᐅᔨᓚᐅᖅᑐᑦ ᓄᓇᓕᐅᔪᖅ ᐊᒻᒪᓗ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᐃᓱᒫᓗᒍᑎᖃᕐᓂᖏᓐᓂᒃ ᐅᓄᕐᓂᕆᔭᖏᓐᓂᒃ ᑐᒃᑐᑦ ᐊᒻᒪᓗ 

ᐃᓄᐃᓴᒡᓕᒋᐊᖅᑕᐅᔭᕆᐊᖃᕐᓂᖏᓐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ. 

 ᕖᕝᕗᐊᕆ 2019-ᖑᑎᓪᓗᒍ, ᓴᓪᓕᕐᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑐᒃᓯᕋᓚᐅᖅᑐᑦ ᐱᓕᕆᕕᖓᓐᓄᑦ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᒫᓐᓇᐅᔪᖅ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ 1,000 ᐃᓄᐃᓴᒡᓕᒋᐊᖅᑕᐅᖁᓪᓗᒍ ᐊᒻᒪᓗ ᐅᓄᕐᓂᕆᔭᖏᓐᓂᒃ 

ᓈᓴᐃᒃᑲᓐᓂᕐᓗᑎᒃ ᒥᒃᓴᐅᓴᒃᑕᐅᓗᑎᒃ ᒪᐃ 2019-ᖑᓕᖅᐸᑦ. 

 

ᐊᑐᓕᖁᔭᓕᐊᖅ 

 ᒪᓕᒡᓗᒍ ᐃᓄᐃᓴᒡᓕᕙᓪᓕᐊᖏᓐᓇᕐᓂᖏᑦ, ᐊᒻᒪᓗ ᑐᓴᕋᓱᐊᕐᓂᕆᔭᐅᓚᐅᖅᑐᑦ ᓴᓪᓕᕐᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᑦ, ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐊᑐᓕᖁᔭᓕᐅᖅᑐᑦ 

ᐃᓄᐃᓴᒡᓕᒋᐊᖅᑕᐅᖁᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᑐᒃᑐᒐᒃᓴᖏᑦ ᓴᓪᓕᑉ ᕿᑭᖅᑕᖓᓂ 

1,600-ᓂᑦ ᐅᓄᕐᓂᖃᓕᕐᓗᑎᒃ 1,000-ᓂᒃ ᑐᒃᑐᓕᐊᕐᓇᕐᒥ ᐊᕐᕌᒍᐊᓂ 2019-20. 

 

 

 


